
OHIZKO OSOKO BILKURA

2017.01.31

Tolosako  Udaletxean,  2017ko  urtarrilaren
31n,  iluntzeko  8etan,  lehen  deialdia  egin
ondoren, Udalbatza bildu da Ohizko Osoko
bilkura  egiteko.  Mahaiburu,  Olatz  Peon
Ormazabal,  Korporazioko  alkate-
lehendakaria  izan  da  eta  ondorengo gaiak
aztertzeko udalbazkide hauek agertu dira:

En  la  Casa  Consistorial  de  Tolosa,  a  las
20:00 horas del día 31 de enero de 2017, se
reúne  el  Ayuntamiento  Pleno  en  sesión
ordinaria  y  primera  convocatoria,  bajo  la
presidencia  de  la  Alcaldesa,  Olatz  Peon
Ormazabal, y la asistencia de los miembros
que se expresan,  a fin de tratar  sobre los
puntos del orden del día que se relacionan:

Alkate-lehendakaria:
Olatz Peon Ormazabal

Bertaratutako zinegotziak:

Jokin Azkue Arrastoa
Nerea Letamendia Belloso
Patxi Amantegui Zubiria
Nuria Carbonell Miranda
Iñigo Alonso  Sarasibar
Joseba Koldo Ormazabal Lopez
Maite Ruiz de Eguilaz Ezkiaga
Begoña Tolosa Mendia

Lore Agirre Zipitria
Ibai Iriarte San Vicente
Onintza Lasa Arteaga
Iñaki Irazabalbeitia Fernandez 
Igor Ezenarro Balda
Pedro Manuel Etxabe Zabala
Cristian Fernandez Susin

Ez bertaratutakoak:
Maria Lasa Arruabarrena

Idazkaria:
Jose Luis  Unanue Ugalde

Kontuhartzailea:
Ainhoa Molinos Zubiaurre

Eguneko gaia zerrenda Orden del día

1. Ondorengo akta onartzea:
2016ko  abenduaren  29ko  Ohizko
Osoko bilkurakoa.

1. Aprobación de la siguiente acta:
Sesión ordinaria del 29 de diciembre de
2016.

2. Alkatetzako  dekretu  hauen  berri
ematea:

2. Dar cuenta de los decretos emitidos por
la alcaldía:

2016ko  abenduaren   1etik  30era
(2016/2.178-2016/2.390).

Del  1  al  30  de  diciembre  de  2016
(2016/2.0178-2016/2.390).

3. 2017-2019  urteetarako  Tolosako
udalaren  diru-laguntzen  plan
estrategikoaren hasierako onarpena.

3. Aprobación  inicial  del  Plan  estratégico
de  subvenciones  del  Ayuntamiento  de
Tolosa 2017-2019.

4. Kirol  Zerbitzu  eta  instalazioen
araudiaren hasierako onarpena.

4. Aprobación  inicial  del  Reglamento  de
instalaciones  y  servicios deportivos.

5. Galderak eta eskaerak. 5. Ruegos y preguntas.

Segidan,  lehendakariak  batzarrari  hasiera
eman dio ondorengo gaiak aztertzeko:

A continuación, se da inicio a la sesión por la
presidencia,  para  analizar  los  siguientes
puntos:

1. Ondorengo akta onartzea:
2016ko  abenduaren  29ko  Ohizko
Osoko bilkurakoa.

1. Aprobación de la siguiente acta:
Sesión ordinaria del 29 de diciembre
de  2016.

Izenburuan aipatutako akta, aho batez, onartu da.

2. Alkatetzako  dekretu  hauen  berri
ematea:

2016ko  abenduaren   1etik  30era
(2016/2.178-2016/2.390).

2. Dar cuenta de los decretos emitidos
por la alcaldía:
Del  1  al  30  de  diciembre  de  2016
(2016/2.0178-2016/2.390).

Alkatetzak 2017ko abenduaren 1etik 30era bitartean (2016/2.178-2016/2.390) egin dituen
dekretuen berri eman zaie bertaratutakoei.

Denak jakinaren gainean geratu dira.

3. 2017-2019  urteetarako  Tolosako
udalaren  diru-laguntzen  plan
estrategikoaren hasierako onarpena.

3. Aprobación  inicial  del  Plan
estratégico  de  subvenciones  del
Ayuntamiento de Tolosa 2017-2019.

…Begoña  Tolosa  Mendia,  Ogasun  batzordeko  lehendakaria  (EAJ-PNV)  :  “Dirulaguntzak
emateko unean legeak eskatzen du  daukagun ordenantza orokorra edukitzeaz gain urte
anitzeko izaera edukiko duen plan estrategikoa edukitzea. Hori da gaur aurkezten duguna,
2017-2019ko diru laguntzen Plan Estrategikoa. Honen inguruan aipatu, batetik , beste urrats

berri bat dela sistema ekonomikoaren hobekuntza eta arrazionalizazioan eta, beste aldetik,
eraginkortasuna  eta  eragingarritasuna  mailan  gehikuntza  bat  dakarkila
dirulaguntza publikoaren gestioan.  Baita ere,  izaera programatikoa duen kudeaketa tresna
bat dela eta indar arautzailerik ez duena. Plan estrategikoa hau aurreikuspen bat besterik ez
da;  aldaketak  izan  ditzazke  urtean  zehar  eta  horiei  dagozkien  konsignazioak  sartu  egin
beharko  dira  urte  bakoitzeko  udal  aurrekontuetan.  Bestalde,  banatutako  dokumentuan
helburu  estrategikoak  azaltzen  dira  eta  eraginak,  departamentuka.  2017ko  onartutako
aurrekontuetan azaltzen diren laguntzak barne daude eta  bere azterketa  aurrekontuaren
prestakuntzan  kontutan  hartuak  izan  ziren.  Beraz,  plan  estrategikoaren  hasierako
onarpenarekin  betezen  dugu azaroaren  17ko  38/2003  Legearen  8.1  artikulua,  non  udal
guztiek onartu beharra daukaten beren diru-laguntzen plan estrategikoa.”

- - - - - - - - - -

Dirulaguntzei  buruzko azaroaren 17ko 38/20013 Legearen 8.1. artikuluak dio dirulaguntzak
eman  nahi  dituzten  udal  guztiek  onartu  beharra  daukatela  beren  Dirulaguntzen  Plan
Estrategikoa.

Hori ikusita, Kontuhartzailetzak “Tolosako Udalaren Dirulaguntzen Plan Estrategiko 2017-2019
prestatu du, Ogasun Batzordeak aldeko diktamena egin diona.

Hortaz, Azaroren 17ko 38/2003 Legearean 8.1 artikluak xedatzen duena betez, Udalbatzak,
aho batez,

ERABAKI DU

Lehenik:  “Tolosako  Udalaren  Dirulaguntzen  Plan  Estrategikoa,  2017-2019”  proposamena
haseraz onartzea. Planak honela dio:

“TOLOSAKO UDALAREN DIRU-LAGUNTZEN PLAN ESTRATEGIKOA. 2017-2019

Hitzaurrea:

Azaroaren 17ko 38/2003 Legearen 8.1 artikuluak oinarrizko izaera du; hori dela-eta, diru-
laguntzak eman nahi dituzten udal guztiek onartu beharra daukate beren Diru-laguntzen
Plan Estrategikoa. 

 Diru-laguntzei  buruzko  azaroaren  17ko  38/2003  Lege  Orokorra  beste  urrats  bat  da
sistema ekonomikoaren hobekuntza eta arrazionalizazioan. Legearen printzipioetako bat da
gardentasunarena;  printzipio  horrek,  Legean  artikulatzen  diren  tresna  anitzekin  batera,
eraginkortasun- eta eragingarritasun-mailen gehikuntza bat dakar berekin, modu zuzenean
ekarri ere, diru-laguntzen gastu publikoaren gestioan

Eraginkortasuna  hobetzeko,  legerian  aginduta  dago  egin  dadila  Diru-laguntzen  Plan
Estrategiko bat, urte anitzeko izaera duena, diru-laguntzak edo Udalbatzak, Diru-laguntzen
Ordenantza Orokorrean aurreikusten den eran, irabazi-asmorik gabeko Fundazioekin egiten
dituen lankidetza-hitzarmenak sortu aurretik.  

Diru-laguntzen  plan  estrategikoa  aurreikuspen  bat  besterik  ez  dela  kontuan  harturik,
aldaketak  izan  litezke;  nolanahi  ere,  aldaketa  horiek   egokitu  beharra  daukate  Legera,
Ordenantza  espezifikora,  une  bakoitzean  dagoen  errealitate  sozialera  eta,  batik  bat,
dagokion ekitaldiko aurrekontuetara. 

Azkenik,  aipatu  beharra  dago  ezen  Plan  honetan  aurreikusitako  diru-laguntzak  behin
betiko ezartzeko, horiei dagozkien kontsignazioak sartu behar direla urte bakoitzeko udal
aurrekontuetan  eta  ezinbestekoa  izango  dela  aurrekontu-egonkortasuneko  helburuak
betetzea.

I. KAPÍTULUA. XEDAPEN OROKORRAK

1. ARTIKULUA. IZAERA JURIDIKOA 

Diru-laguntzen Plan Estrategikoa da izaera programatikoa duen kudeaketa-tresna bat, indar
arautzailerik  ez  duena.  Diru-laguntzen  Plan  Estrategikoa  onartzeak  ez  dakar  berekin
onuradun izan daitezkeen erakunde eta/edo pertsonen aldeko eskubiderik batere sortzea.
Diru-laguntzen  Plan  Estrategikoa  da  gida  bat  zeinak,  aurretik  ezarrita  dagoen  arau-
esparruaren barruan, interes orokorreko jarduerak sustatzeko jarraibidea ematen duen.

 
Diru-laguntza lerro bakoitzean aurreikusitako kopuruak dira Udalaren urteko aurrekontu

bakoitzean  jasotakoak.  Aurrekontu-ekitaldi  bakoitzeko  jarduketa-lerro  hauek  eta  beren
kontsignazioak dagokien urteko aurrekontuan onartzeak baldintzatu eta mugatuko du lerro
horien  indarra. 

2. ARTIKULUA. INDARRALDIA

Diru-laguntzen Plan Estrategiko hau 2017-2019 aldian egongo da indarrean. 

2019ko  ekitaldia  bukatutakoan  beste  Diru-laguntzen  Plan  Estrategiko  bat  onartuta  ez
badago,  ulertuko  da  plan  hau  luzatu  egiten  dela  gauzatzen  jarraituko  duten  jarduketa-
lerroetan, betiere, horretarako aurrekontuko kontsignazio egoki eta nahikoa badago.  

Oro  har,  udalak  emandako  diru-laguntzek  urtebeteko  exekuzio-epea  izango  dute  eta,
justifikazioaren ondorioetarako, urte naturala da aukeratzen den epea. Zirkunstantziek hala
eskatuta,  urtebete baino gehiagoko exekuzio-epea jartzea edo aldi  hautagarria  aldatzea
komeni bada, dagokien diru-laguntzen oinarrietan jaso beharko da.

3. ARTIKULUA. ESKUMENA

Diru-laguntzen Plan Estrategikoa onartzeko eskumena duen organoa Osoko Bilkura da;
izan  ere,  plan  hori  da  diruz  laguntzeko  edo  sustatzeko  eta  kudeaketa  ekonomikoko
jardueraren plangintza estrategikoko tresna bat, bat etorririk  Toki Araubidearen Oinarriak
arautzen dituen Legearen 22. artikuluko e) letran xedatutakoarekin. 

 4. ARTIKULUA.   ESPARRUA 

Diru-laguntzen  Plan  Estrategiko honek barruan  hartzen ditu  Tolosako udalean deialdiak
egiten  dituzten  departamentuetatik  kudeatutako  diru-laguntzak.  Hauek dira,  hain  zuzen,
departamentuok:

-Kultura, Festak eta Gaztedia

-Berdintasuna

-Merkataritza, Feriak eta Turismoa

-Hizkuntza politika eta Hezkuntza

-Kirolak

-Gizarte politika

-Ingurumena

-Hirigintza

II. KAPITULUA - PLANAREN HELBURUAK

5. ARTIKULUA – PLANAREN HELBURU OROKORRAK

Udalaren  Diru-laguntzen  Plan  Estrategikoren  lanketa  politika  publikoen  benetako
planifikazio estrategiko bat egiteko ariketa gisa hartzen da.
Planaren lanketak honako helburu orokor hauek lortzea du helburu: 

1.- Betetzea azaroaren 17ko 38/2003 Legearen 8.1 artikuluan jasotako legezko agindua, 
zeinak  diru-laguntzak  ezartzea  proposatzen  duten  Administrazio  publikoak  behartzen

dituen aldez aurretik Diru-laguntzen Plan Estrategiko bat egitera. 
 

2.- Udalari  tresna bat ematea beraren eskumenekoak diren gaietan interes publiko eta
sozialeko jarduerak babestu eta sustatu ahal izan ditzan.

3.- Udaleko laguntza-lerro guztiei printzipio komun eta oinarri arautzaile batzuk ematea.

4.-  Ekonomiaren  ikuspegitik,  laguntzen  jasangarritasun  eta  eraginkortasuna hobetzeko
aukera emango duten tresnak definitzea.

5.- Gardentasuna, informaziorako sarbidea eta gobernantza on bat, udal guztiei eskatzeko
modukoa den zerbait.

6. ARTIKULUA. PRINTZIPIO OROKORRAK

Plan honen printzipio orokorrak dira honako hauek: 

6.1.-  Publikotasunaren  eta  gardentasunaren  printzipioa:  Printzipio  hau  gauzatzen  da
objektibotasuna,  gardentasuna,  publikotasuna,  lehia  eta  funts  publikoen  banaketan
berdintasuna bermatzen dituen aurretiazko deialdia eginda. Dena dela, laguntza zuzenean
eman  daiteke,  hala  xedatuta  baitago  azaroaren  17ko  Diru-laguntzen  38/2003  Lege
Orokorrean, Tolosako Udalaren aurrekontua Exekutatzeko Oinarrietan eta aplikagarria den
gainerako araudian.

Printzipio hau gauzatzen da,  orobat,  diru-laguntzen alorreko publikotasuna errespetatuta
azaroaren  17ko  Diru-laguntzen  38/2003  Lege  Orokorrean  eta,  halaber,  Estatuko
Kontuhartzailetza Nagusiaren 2015eko abenduaren 9ko Ebazpenean, Diru-laguntzen Datu
Base Nazionalean derrigor argitaratzeari dagokionean, xedatuta dagoen bezala.

6.2.-  Lehia askearen, berdintasunaren eta bereizketarik ezaren printzipioa: Printzipio hau
gauzatzen da onuradunek, interes orokorra erabat asetzeko, bete behar dituzten baldintzak
zehaztuta.

5.3.- Objektibotasunaren printzipioa: Diru-laguntzak emango dira irizpide objektibo batzuen
arabera.  Irizpide  horiek  deialdia  egin  baino  lehenago  ezarriko  dira,  onuradun  izan
daitezkeenek ezagutzen dituztela bermatuta egon dadin. 

5.4.-  Eraginkortasunaren eta eragingarritasunaren printzipioak: Eraginkortasuna ezarritako
helburuak betetzen eta  eragingarritasuna baliabide publikoen esleipenean,  esleipen hori
kuantitatiboki eta kualitatiboki justifikatu behar delarik.

5.5.-  Egonkortasunaren  eta  gastu-arauaren  printzipioa:  Diru-laguntzak  emango  dira
egonkortasun eta gastu-arauaren printzipioarekin bat etorrita, Aurrekontu Egonkortasunari
eta Finantza Iraunkortasunari buruzko apirilaren 27ko 2/2012 Lege Organikoak xedatzen
duen bezala
 
5.6.  Kontrolaren eta helburuetara egokitzearen azterketaren printzipioa: Diruz lagundutako
jarduerak  gauzatzean  entitate  eskatzaileak berdintasunaren  eta  bereizketarik  ezaren
printzipioetara egokitzen ote diren aztertu eta kontrolatu.

7.  ARTIKULUA.  HELBURU ESTRATEGIKOAK ETA ERAGINAK DEPARTAMENTUKA,
ETA AURREIKUSITAKO DIRU-LAGUNTZEN ZERRENDA

- Kultura, Festak eta Gaztedia:

• Kultura-elkarte,  auzo-elkarte  eta  partikularrekin  elkarlanean  aritzea  mota
guztietako kultur jardueren egitarauak garatzeko.

• Garrantzi  handia duten nazioarteko lehiaketa bat  eta jaialdi  bat  sendotzea eta
mantentzea: Abesbatza Lehiaketa eta Titirijai txotxongilo lehiaketa.

• Herriko festetan izaten den parte-hartzea aberastea festa horien antolakuntzan
inplikatutako  elkarte  eta  entitateekin  elkarlanean  arituta,  eta  auzoetako  festei
beste bultzada bat ematea. 

• Funtsean gazteei zuzendutako proiektu asoziatibo eta interasoziatiboak sustatzea
helburu  honekin:  gazteek,  kolektiboa  ikusgarri  egiteko  eta  sortzeko  proiektuen
bidez, gazteria-politiketan parte har dezaten lortzea.

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

0800.481.01.334.10 BESTERIK Kultura 38.000€ norgehiagoka 115.000€

0800.481.01.334.10 CIT
Jarduerak eta Topic-
en kudeaketa

80.000€ izenduna 240.000€

0800.481.01.334.10 CIT
CIT apartekoa 
(urteurrena, sari 
berezia)

12.000€ izenduna 12.000€

0800.481.01.334.10 ELKARTEAK
Urteurrena, 
Programazio berezia

3.000€ izenduna 3.000€

0800.481.01.334.12
TOLOSAKO 
MUSIKA BANDA

Funtzionamendu 
gastuak

114.000€ izenduna 345.000€

0800.481.01.338.00
AUZO 
ELKARTEAK

Auzoetako festa eta 
jarduerak

51.200€ izenduna 155.000 

0800.481.01.337.20 ELKARTEAK Gaztedia 14.500€ norgehiagoka 45.000€

0800.481.01.337.20
BABARRUN 
KULTUR 
ELKARTEA

Beantatuz San 
Joanetan

3.500€ izenduna 10.500€

Finantziazioa funts propioekin egiten da kasu guztietan

-Kirolak:

• Udalerrian kirol-jarduerak egitea bultzatzea.

• Kirol-jarduerak,  lehiaketak  edo  kirol-ekitaldiak  egin  edo  programatzen  dituzten
mota guztietako entitate publiko zein pribatuak babestea,  udalerria  eskualdean
erreferente bat izan dadin

• Kirola, hala eskola-kirola nola kirol federatua, diziplina anitzetan sustatzea,. 

• Kirol-instalazioen eraberritzea eta beren erabilera publikoa bultzatzea

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

1000.481.01.341.00 KIROL TALDEAK
1. Eranskina. Kirol 
taldeen egitura

120.100€ norgehiagoka 365.000€

1000.481.01.341.00 IKASTETXEAK
2. Eranskina. Eskola 
kirola

54.000€ norgehiagoka 164.000€

1000.481.01.341.00 IKASTETXEAK
2. Eranskina. 
Igeriketa kanpaina

15.000€ norgehiagoka 45.000€

1000.481.01.341.00 KIROL TALDEAK
3. Eranskina. Kirolak 
sanjoanetan

5.000€ norgehiagoka 15.000€

1000.481.01.341.00 KIROL TALDEAK
3. Eranskina. 
Jarduera bereziak

10.500€ norgehiagoka 32.500€

1000.481.01.342.30 TOLOSA C.F.
Berazubiko 
hitzarmena

42.200€ izenduna 128.000€

Finantzatzen dira funts propioekin eta Gipuzkoako Foru Aldunditik datozen diru-laguntzekin

-Hizkuntza Politika eta hezkuntza:

• Euskara ikasteko laguntzak.

• Euskararen  erabilera  sustatzen  duten  ekitaldi  eta  jardueretarako  laguntzak,
beraren normalizazioa erabatekoa izan dadin.

• Ikastetxeekin elkarlanean aritzea.

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

0900.481.01.335.10 Herri Urrats Euskara sustatzeko 1.000€ izenduna 3.000 €

0900.481.01.335.10 Nafarroa oinez Euskara sustatzeko 1.000€ izenduna 3.000 €

0900.481.01.335.10 Kilometroak Euskara sustatzeko 1.000€ izenduna 3.000 €

0900.481.01.335.10 Korrika Euskara sustatzeko 1.000€ izenduna 3.000 €

0900.481.01.335.10 GALTZAUNDI Normalizazioa 54.278€ izenduna 165.000€

0900.481.01.335.10 ENPRESAK Erabilera lan munduan 16.000€ norgehiagoka 50.000€

0900.481.01.335.10 TKT (Ataria)
Euskarazko hedabideak,
ohiko jarduera

90.000€ izenduna 270.000€

0900.481.01.335.10 TK (28 kanala)
Euskarazko hedabideak,
ohiko jarduera

36.000€ izenduna 110.000€

0900.481.01.335.10 KONTSEILUA Ohiko jarduera 5.000€ izenduna 15.000€

0900.481.01.335.10
HIRU KIDE 
IKASTETXEA

Etorkinen euskalduntzea 7.110€ izenduna  22.500€

0900.481.01.335.10
LASKORAIN 
IKASTOLA

Etorkinen euskalduntzea 7.110€ izenduna 22.500€

0900.481.01.335.10 ORIXE IKASTETXEA Etorkinen euskalduntzea 7.110€ izenduna 22.500€

0900.481.01.335.10 FAMILIAK
Kanpoko euskara 
ikasleak

5.000€ norgehiagoka 15.000€

0900.481.01.335.10
GIPUZKOAKO 
BERTSOZALE ELK.

Ahozkotasuna eta 
bertsolaritza

28.792€ izenduna  90.000€

0900.481.01.335.10 UEMA Urteko ekarpena 18.142€ izenduna 58.000€

0900.481.01.335.10
GARABIDE 
ELKARTEA

Ohiko jarduera 4.000€ izenduna 12.000€

0900.481.01.335.10
BANAIZ BAGARA 
ELKARTEA

Etorkinak lan munduan 3.000€ izenduna 9.000€

0900.481.01.320.00
HIRUKIDE 
IKASTETXEA

Hitzartutako ikastetxeen 
mantenimendua

18.953,05€ izenduna 56859,15€

0900.481.01.320.00
LASKORAIN 
IKASTOLA

Hitzartutako ikastetxeen 
mantenimendua

29.046,95€ izenduna 87140,85€

Finantzatzen dira funts propioekin eta Eusko Jaurlaritzatik datozen diru-laguntzekin

-Berdintasuna:

• Gizon eta emakumeen arteko berdintasuna lortzera zuzendutako mota guztietako
jarduerak sustatu eta garatzea. 

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

1400.481.01.231.60 ELKARTEAK Berdintasuna 5.000€
norgehiagok
a

15.000€

Finantziazioa funts propioekin egiten da

-Merkataritza, feriak eta turismoa:

• Tolosako merkataritza- eta ostalaritza-elkarteei laguntzea.

• Urteroko feriak eta batik bat larunbateko feriak sustatu eta babestea.

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

1100.481.01.431.00 TOLOSA & CO
Merkataritza 
bultzatzea

30.000€ izenduna  90.000€

1100.481.01.431.00
MERKATARITZA 
FEDERAZIOA

Merkataritza 
bultzatzea

6.000€ izenduna 18.000€

1100.481.01.431.00 BESTERIK
Merkataritza 
biziberritzea

24.500€ norgehiagoka 75.000€

1100.481.01.431.10
BABARRUN 
KOFRADIA

Ohiko jarduera 2.200€ izenduna 7.500€

Finantziazioa funts propioekin egiten da

- Gizarte politika:

• Gizarte Zerbitzuen arloan jarduten duten elkarteei laguntzea.

• Adinekoen elkarteei laguntzea.

• Gizarte-bazterketa  pairatzeko  arriskua  edo  baliabide  gutxi  duten  pertsonei
laguntzea.

• Garraiorako diru-laguntzak kartzeletan preso daudenen senitartekoentzat.

• Garapenerako lankidetza-proiektuei laguntzea.

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

0500.471.01.231.92
UZTURRE 
ASISTENTZIA 
GUNEA

Hitzartutako 
zerbitzuak

95.000€ izenduna 300.000€

0500.480.01.231.00 FAMILIAK
Hainbat laguntza 
familiei

76.000€ akordioa 230.000€

0500.480.01.231.40 FAMILIAK
Gizarte larrialditako 
laguntzak

160.000€
legea/akordio
a

500.000€

0500.481.01.231.00 ELKARTEAK
Gizarte zerbitzutako 
laguntzak elkarteei

53.200€ norgehiagoka 165.000€

0500.481.01.231.00 ABEGI Pasadizokoen etxea 130.800€ izenduna 300.000€

0500.481.01.231.00
EUSKAL 
FONDOA

Urteko ekarpena 3.600€ izenduna 12.000€

0500.481.01.231.00 JAIMA Oporrak bakean 15.000€ izenduna 45.000€

0500.491.01.231.00 ELKARTEAK
Nazioarteko diru-
laguntzak

56.750€ norgehiagoka 175.000€

0200.480.01.162.20 FAMILIAK
Laguntza fiskalak 
(hondakinak)

8.000€ akordioa 25.000€

Finantziazioa funts propioekin egiten da, Gizarte Larrialdiko Laguntzen kasuan izan ezik;
kasu horretarako,  Eusko Jaurlaritzaren diru-laguntzak jasotzen dira,  diru-laguntza horiek
emandako laguntzen %100 estaltzeraino irits daitezkeelarik.

- Ingurumena:

• Inguru naturalen ezagutza sustatzea eta inguru horietan jolas-jarduerak eta festak
antolatzea.

• Ingurumenarekin sentsibilizatzeko programak taxutzea.

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

1100.481.01.172.00
BEDAIOKO 
KULTUR 
ELKARTEA

Landa auzoetako festa
eta jarduerak

6.000€ izenduna 18.000€

1100.481.01.172.00
INTXUR AUZO 
ELKARTEA

Landa auzoetako festa
eta jarduerak

6.000€ izenduna 18.000€

1100.481.01.172.00
ALURTXIKI AUZO 
ELKARTEA

Landa auzoetako festa
eta jarduerak

6.000€ izenduna 18.000€

1100.481.01.172.00 BESTERIK
Sentsibilizazio diru-
laguntzak

12.000€ norgehiagoka 36.000€

Finantziazioa funts propioekin egiten da

- Garapen ekonomikoa:

• Ikasleak lan-munduarekin harremanetan jartzen laguntzea

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

1100.481.01.430.00

TOLOSALDEA 
LANBIDE 
HEZIKETAKO
IKASTETXE 
INTEGRATUA

Lanbide heziketa 
azoka

1.300€ izenduna 4.000€

Finantziazioa funts propioekin egiten da

- Hirigintza:

• Irisgarritasun-lanak sustatzea

• Erabiltzen ez diren etxebizitzen eraberritzea sustatzea

PARTIDA (2017) ONURADUNA ZIOA
KOPURUA

(2017)
MOTA

INDARREKO
PLANEAN

AURREIKUSIA 

0600.481.01.152.20 BESTERIK
Irisgarritasuna/ 
Fatxadak

75.000€ norgehiagoka 225.000 €

0600.481.01.152.20 BESTERIK Etxebizitza plana 5.000€ norgehiagoka 5.000€

Finantziazioa funts propioekin egiten da

8.  ARTIKULUA.  DIRU-LAGUNTZEN  PLAN  ESTRATEGIKOAREN  KONTROLA  ETA
JARRAIPENA. 

Tolosako udalaren Diru-laguntzen Plan Estrategiko honen kontrola eta jarraipena urtero
egingo da bi alderditan. 

-  Kontrol  ekonomiko–finantzarioa,  emandako  diru-laguntzena;  kontrol  horren  ardura
Udaleko Kontuhartzailetzarena da,  eta egingo da indarrean dagoen legerian xedatutako
baldintzetan. 

-Planaren kontrol eta jarraipena, udaleko kontuhartzailetzak bilduko duena; horretarako,

Diru-laguntzak emateko prozeduraren instrukzioa egiten duen Zerbitzu bakoitzak helaraziko
du, hurrengo ekitaldiko lehen lauhilekoan, ebaluzio-memoria bat.”

Bigarren: Espedientea jendearurrean jartzea hogeita hamar egunez, iragarkia Gipuzkoako
Aldizkari Ofizialean, Web orrian eta Ediktu taulan argitaratuz.

Hirugarren:   Jendaurreko epean alegazio edo erreklamaziorik aurkeztuko ez balitz, Plan
Estregikoa behin betiko onartutzat ematea.

4. Kirol  Zerbitzu  eta  instalazioen
araudiaren hasierako onarpena.

4. Aprobación inicial del Reglamento de
instalaciones   y   servicios
deportivos.

… Alkatea: “Azken finean araudia gaurkotu egin da,  eta orain arte Usabalgo kirol instalazioa
bakarrik  arautzen  bazen  ere,  gaur  onartuko  dugun  araudian  sartuta  daude  Berazubi,
Beotibar eta Uztupe frontoiak. Baita ere aipatzearren arautegi honek disposizio edo xedapen
gehigarri  bat  du  eta  beste  kirol  azpiegituraren  bat  sortuko  balitz,  aukera  ematen  du
araudiaren barne sartzeko. 

- - - - - - - - - - -

Tolosako Udalak Usabal kiroldegiaren kudeaketa-kontratuaren berrikuntza  baliatu nahi izan
du, kontratu horren edukia eguneratu eta zabaltzeko eta, bide batez, kudeaketa berrian beste
udal instalazio batzuk sartzeko (Uzturpe Kiroldegia eta Beotibar Pilotalekua). Hori horrela,
araudi berriaren proposamena aurkeztu da kirol instalazio guztietan  erabiltzeko.

Hortaz, proposamena aztertuta eta Kirol batzordeko 2017ko urtarrilaren 23ko diktamenarekin
bat etorriz, Udalbatzak, aho batez, 

ERABAKI DU

Lehena.-Kirol Zerbitzu eta instalazioen araudia hasieraz onartzea. 

Bigarrena.-Jendaurrean jartzea hogeita hamar lan egunez, iragarkia Gipuzkoako Aldizkari
Ofizialean  argitaratu  eta  hurrengo  egunetik  kontatzen  hasita,  erreklamazioak  eta
iradokizunak aurkeztu ahal izateko. Aldi berean araudi berria argitaratuta da Web orrian eta
Ediktu taulan.

Hirugarrena.-Aurreko   atalean  aipatutako  epearen  barruan  ez  bada  erreklamazio  edo
iradokizunik aurkezten, araudia behin-betiko onartutzat jotzea.

5. Galderak eta eskaerak. 5. Ruegos y preguntas.

… Alkatea:  “Hasi baino lehenago aipatzea gustatuko litzaidake azken  aste honetan Tolosan
gertatutako elkartasun uholdea. Dakizuenez, aurtengo neguak gogor astindu du Europa

eta baita Mundua ere. Konzientzia asko astintzeko balio izan duenaren irudiak ikusi ditugu
komunikabideetan. Bizitzen ari diren egoera gogorraz gain, aurten gailendu zaielako negu
latza, zero azpiko tenperaturekin. Aurreko asteartean,  Josu Iztueta eta Mauro Marotias,
Antxon  Bandres  Bidaiaren  Txokoa  eta  Zumardia  elkarteen  izenean,  azaldu  ziren
komunikabideetan,  iragarriz   erropa  bilketa  egiteko  asmoa  zutela  eta   bi  furgonetetan
Belgradora eramateko asmo zutela. Prentsaurreko horretan Josu Iztuetak adierazi zuen,
eta behin baino gehiagoetan entzun diodalako   merezi du esatea, errefuxiatuek bizitzen ari
diren egoera horretan behar dutena berez justizia internazionala dela, baina hori eraman
ezean beraiek berotasun pixka bat emateko esmoa zutela.  Sei lagun,  bi furgoneta eta
5000  kilometro  dira   aipatu  zituzten  zenbakiak.  Ostiral  eta  larunbatean  arropa  bilketa
egiteko asmoa zuten, baina ostiral goizean bertan aurreikuspen guztiak gainditu ziren. San
Frantzisko arkupeetan berrehun eta hogei zaku eta iragarritako diru ekarpenaren beharra
gailendu egin zen, bikoiztu, hirukoiztu, laukoiztu...  Aipatu ere, San  Frantzisko eremuan
bildu zen bolondres kopurua izugarria izan zela, bai bilketa egieko, bai erropa sailkatzeko
eta kamioak kargatzeko. Beraz, idea bururatu zaien herritarrei, aurrera eramateko adorea
izan duteneei eta,  era batera edo bestera, parten hartu dute herritar guztiei  zorion agurra
bidali  nahi diet.  Aipatu da Tolosako herritar askok hartu dutela parte, baina eskualdeko
herritarrak ere agertu dira,   eta baita Eskualdetik haratakoak ere,   Hernani, Astigarraga
eta Donostiatik. Denek bere solidaritatea agertzeko esmoz. Ez da ohikoa gertatu dena eta,
beraz, uste dut merezi zuela osoko bilkuran aipatzea. Atzo mezu bat bidali zuten, Kroaziara
iritsi zirela esanez,  eta gaur eguardian bertan beste mezu bat jaso dut esanez atzo sartu
zirela  Serbiara.  Badirudi  zailtasun  batzuk  izan  ditutuztela  bertako  Gobernuekin,   baina
badabiltza  elkarlanean  hango  gobernuz  kanpoko  erakundeekin.  Bueltakoan  testigantza
zuzena  jasotzeko aukera izango dugu eta hori  ere  eskertzekoa ere bada.  Beraz,herri
ekintzailea solidarioa dela gure herria esan genezake, eredugarria delako ekimena, baina
eredugarria  baita  ere  aurrera eramateko modua,  era  oso xumean eta  herriak erantzun
duen era positiboan. Beraz bejondeizuela zuei gure aldetik.  Bestalde, aipatzekoa da  ere
larunbat bertan Kultur Etxean Tolosaldea Saharekin elkarteak egin zuen janari bilketa eta
aurreko astean ikastetxeetan egin zuten kanpaina. Eta horietatik haratago erakunde asko
daude  Tolosan  bertan.  Uste  dut  merezi  zuela  aipatzea  asko  izan  delako  egin  dutena
dagoeneko. Honen inguran zerbait gehigo esan nahi baduzue...”

… Iñaki Irazalbetia Fernandez (EHBildu).  “Egia esan, horixe aipatzeko asmoa genuen guk
ere.  Baina  esan  duzu  esan  beharrekoa  eta  ondo  gainera,  beraz  ez  daukagu  ezer
esatekorik.”

… Ibai Iriarte San Vicente (EHBildu): “Aipamen txiki bat, horietako batek esan zidalako,  aste
guztian  buruan  izan  dudan esaldia  da:  Urrun  daudenean errefuxiatu  deitzen  diogu  eta
pertsona  berdinari,  pertsona  horiei,  beraei,  hemen  daudenean,  etorkin.  Batak  bestekin
daukan konotazio desberdinarekin. Ez dela izan elkartasuna hain urrun daudenekin soilik,
baita hona etortzen direnekin ere, ateak irekiak erakutsi diezaiegun elkartasun berdinez.
“Urrun daudenei errefuxiatuei deitzen diogu eta hemen daudenei etorkinak.”

Bestalde,  gaia  aldatuz,  aipamen  txiki  bat:  aste  honetan  Aleka  aldizkaria  gu  guztion
etxeetara  iritsi  den  honen  berri  izan  dugu.  Partehartze  batzordean  erakutsi  zeniguten
aurrekontua eta horren bidez galdetu nahi genuen, kosteaz jakiteaz aparte, zertarako, zer
eduki izango zuenaren informazioa eskatu genuen. Komunikazio teknikariak eskaleta bidali
zidan emailez. Nere dudak nituen, baina ale hau  lehena, piloto denez, gure eskaera da
honen balorazioa, etorkizunean gehiago egin edo ez egin, eta honen osaketa partehartze
batzordean ematea. Ez da eman, aurrekontua jaso genuen jakin gabe zer zegoen honen
atzean. Bestalde, iruditzen zaigu Tolosako udala eragile inportantea dela. Azken finean,
sinergi  ekonomikoak eta  irabazi  ekonomikoak zabaltzeko gaitasuna dauka,  edo motore

ekonomikoa izateko. Zentzu horretan iruditzen zaigu,  nolako egin edo ez egin haratago,
hemendik  aurrera  egiten  bada,  konkursoa  egin  beharko  dela  aldizkaria  nork  egin
erabakitzeko.  Konkurso  horretara  gonbidatzea  herriko,  asko  jota,  Eskualdeko  enpresei.
Eskatko nieke. Guk sortuko dugun, guk berbideratuko dugun dirua herri bertan, tolosarren
eskuetan, gera dadin, ekonomia zirkularrari buelta emanez. Oraingo honetan ez da horrela
izan, baina eskatuko genuke gonbidapen hori herrian dauzkagun enpresei egitea eta hauei
zabaltzea proposamena.” 

… Alkatea:  “Jasotzen  ditut  ekarpenak  eta  egokiak  iruditzen  zaizkigu  gainera.  Baina,
argitzearren,  jakin  dezazun  aldizkaria  eskualdeko  enpresa  batek  egina  dela.  Baina
komentatuko dugu. “

… Alkatea:  “Bukatzeko bi aipamen egin nahi nituzke, asteburu honetakoak: 
Igande honetan, Arriaga antzokian, Tolosako Ekinbide Etxeak Sabino Arana Fundazioaren
saria jaso du gure  kulturaren hedapenean egindako guztiangatik bere urteurrena aitzakia
hartuz.  Julian Lakunzak jaso zuen saria eta eskertu zien bere aurretik Ekinbide Etxean
parte hartutako pertsona guztiei, gaur gure herrian daudenei eta, tamalez, ez daudenei ere.
Bereziki  azpimarratu  zuen  Tolosako  Ekinbide  Etxearen  inguruan  Tolosako  bolondresak
egiten duen lan guztia eta horregatik azpimarratu nahi nuen. Belgradoko bidai hori aitzakia
hartuta, aipatu nahi nuke egokia delako eta  merezi duelako. Ekitaldi horretan bertan Pablo
Picassoren  Guernica margolanak  jaso  zuen  saria  bakearen  ikurra  delako.  Gerrarren
izugarrikeria azaltzen duen margolan bat gertatu da bakeraren ikurra eta Ibaik egindako
aipamenaren harira, ez lehen ez orain, ez hemen, ez han, ezen aipamenik egin gerrari
buruz. Bestetik, eta gaia aldatuz ,aipatu, joan den larunbatean galdeketa egin zela Amarotz
auzoan. Bozketa egin zuten auzotarrek eta partehartze prozedura oso neketsuak direlako,
horrela  gertatu  da  ere  Amarotzen.  Zoriondu  egin  nahi  ditut  auzotarrak   egin  duen
lanarengatik. Baita zoriondu nahi ditut Partaidetzako udal tekinikariak ere  eta, nola ez,
prozesuari jarraipena hain egokia egin duen  Prometeako lagunei. Aipatzen zuten prozesu
honetan asko ikasi dutela; hori inportantea da, pozik zeuden egindako lanarekin. Hemendik
aurrera guri tokatuko  zaigu, udaletxeari,  auzoatarrekin lan egitea erabakitakoa martxan
jartzeko. 

Datorren hileko plenoa, iñauteriak tarteko direlako, martxoan 7an egingo dugu, aprobetxatuz
martxoaren 8ko adierazpen instituzionala bertan aprobatuko dugula. 

Besterik gabe, gaueko zortziak eta erdietan
bilera  bukatutzat  eman  da,  eta  guztia,  nik,
Idazkaria naizen aldetik, ziurtatzen dut.

Sin  más  asuntos  que  tratar,  siendo  las
veinte  horas y treinta .minutos de la noche,
se  da  por  finalizada  la  sesión,  de  todo  lo
cual, yo, el Secretario, certifico. 

                     ALKATEA                                                      IDAZKARIA

